
Тараз қаласы, Ғани Мұратбаев атындағы 
№17 орта мектебінің ДТІЖО

Сыңғырла, соңғы қоңырау-2017!
(11-сыныпқа арналған салтанатты жиынының сценарийі)

Фанфар
І жүргізуші-Тыңдаңыздар! Тыңдаңыздар! 2016-2017 оқу жылын аяқтауға арналған  «Сыңғырла, соңғы қоңырау!» атты  салтанатты  жиынымызды бастаймыз!

ІІ жүргізуші-                           Өзіңменен өлшеусіз нарқым менің, 
                                                   Асқар тау арқа тұтар, алтын белім.
                                                   Ұядан ұрпағыңды ұшырмаққа,
                                                    Қош келдің, айналайын халқым менің!

І жүргізуші-                           Бүгін қандай шаттық толы кеш еді,
                                                 Көңіл шіркін, тасып-толып өседі.
                                                 Ұл кешегі жігіт болып қалыпты,
                                                 Бойжетіпті бантикті қыз кешегі, - демекші, құрметті ұстаздар мен ата-аналар, оқушылар мен қонақтар, «Сыңғырла, соңғы қоңырау!» атты салтанатты жиынымызға қош келдіңіздер!

***Алдарыңызда мектеп бишілерінің орындауында қазақ биі «Той бастар». 

ІІ жүргізуші-                            Өмір берер ертеңгі бағаларын,
                                                   Ұядан ұшпақ бүгін балаларың.
                                                   Халқыма ұрпақ берген, өмір берген,
                                                   Қош келдің, әкелер мен аналарым. 

І жүргізуші- Еңбегін ел мерейін асыруға жұмсаған аяулы ұлдары мен қыздарының даңқын асырған тарихи кезеңдердің айтулы мерекелерінің бірі саналатын «Соңғы қоңырау» салтанаты біздің мектебімізге де келіп жетті. 

ІІ жүргізуші- Бүгінгі күн 11 жыл бойы тәлім - тәрбие берген ұстаздар мен ата-аналардың еңбегінің жемісі саналатын жас түлектердің мектеп қабырғасынан шығып, үлкен өмірге қадам басатын қуанышты күні.

І жүргізуші- Міне, тағы бір оқу жылы аяқталып, біздің мектебіміздің  25  түлегі бүгінгі салтанатты жиында балалықпен,  мектеппен қоштасқалы тұр.

ІІ жүргізуші-                         Жас жүректің өмірлік құштары –гүл,
                                                 Бағбан -  ұстаз баулыған құстары бұл.
                                                 Қоштасып бүгінгі күн ұясынан
                                                 Сол құстардың бір тобы ұшқалы тұр.




І жүргізуші-                         Ұрпағың мақтануға болса лайық,
                                                 Біз бүгін мақтанайық, жар салайық.
                                                Биылғы түлектерді ортаға алып,
                                                Құрметпен қол соғып, қарсы алайық!
Фанфар
ІІ жүргізуші- Қарсы алыңыздар, бүгінгі бітіруші түлектердің 11 «А» сынып жетекшісі, жоғары санатты  орыс тілі  пәнінің мұғалімі 
Баедилова Гүлнара Панаевна

1.
2.
3.
І жүргізуші-                         Тарихы терең қазақ деген көне елде
                                                Ел белгі де ерлік, өрлік, өнерде.
                                                Жаһандағы ең жауынгер халықта
                                                Кім сенеді ту болмады дегенге?! 

«Көк тудың желбірегені» музыкасы ойнатылады.
АӘД пән мұғалімі:  Мектеп, түзел, тік тұр! Қазақстан Республикасының мемлекеттік туы кіргізілсін!
ГИМН ойнатылады.


ІІ жүргізуші- Салтанатты жиынға келген құрметті қонақтарымызбен таныстырып өтейік:

І жүргізуші-                          Басқару да оңай емес алтын ұя мектепті, 
                                                Мақсатыңыз биік сапа, асқар шыңға жетпек-ті.
                                                Мұхтар ағай,  ұстаздарды асқақ жолға жетелеу -
                                                Қолынан ғана келеді, тұлғалардың сіз текті, - деп мектебіміздің директоры Мұхтар Досмаханұлына сөз кезегін береміз. 
(Гүл шоғын тапсырады)

ІІ жүргізуші-                           Жалқау болмай балалар
	                                         Оқу-білім терейік.
	                                         Дарынды бала атанып, 
	                                        Биік шыңға жетейік- дей келе биыл 2015-2016 оқу жылдарында халықаралық, республикалық, облыстық және қалалық жетістіктерге жеткен оқушылардың шеруі.

ШЕРУ

І жүргізуші-                            Қонақ деген ырысың мен мерейің,
                                                 Енді аяңдап қонақтарға келейін.
                                                 Уақыт бөліп бізге тілек білдірер, 
                                                Сөз кезегін қонақтарға берейік.  
      (Қонақтарға сөз беріледі)


ІІ жүргізуші-                           Асыл қасиет жас жүрекке ектіңіз,
                                                   Шәкірт бойына білім нәрін септіңіз,
                                                   Мектептің абыройын биік ұстап,
                                                   Еліңізге адал қызмет еттіңіз– деп ақын ағаларымыз жырлағандай зейнетке шыққан  ұстаздарымызға  сөз береміз!
(Гүл шоғын бітірушілер сыйлайды)

І жүргізуші- Құрметті қонақтар, ұстаздар және ата-аналар, биылғы Ғани Мұратбаев атындағы №17 орта мектебінде білімі мен дарыны қатар оза шапқан оқу озаттарын  марапаттау рәсімін бастаймыз. Ортаға директордың оқу-ісі жөніндегі орынбасары Салимбаева Зәуреш Рахманқұлқызын бұйрық оқуға шақырамыз.

ІІ жүргізуші- Алдарыңызда 2015 – 2016 оқу жылында өте жақсы оқығаны үшін   мақтау қағазымен марапатталған 1-10 сыныптар аралық оқу озаттар шеруі. 

Озаттардың шеруі

І жүргізуші-                          Ұрпақсыз шәкірттерге бақ келген бе?
                                                 Бапкерсіз тұлпарларға бап келген бе?
                                                 Он бір жыл сыныбы үшін жанын салған, 
                                                 Сөз кезегі  - жетекші әпкейлерге - дей келе         11 «А» сынып жетекшісін Баедилова Гүлнар Панаевнаны қошеметпен шақырамыз.
(Гүл шоқтары тапсырылады)

ІІ жүргізуші-                            Алдарыңнан арман жолы ашылады.
                                                   Түлектерге бақыт гүлі шашылады.
                                                    Қимастықпен мектептің   білім кілтін
                                                   Ізін басар сыныпқа тапсырады.

Құрметті  мектеп шәкірттері, аяулы ұстаздар, ата-аналар және де қадірменді қонақтар! 
Соңғы қоңырау мерекесінің дәстүрі бойынша  білім  кілтін тапсыру  салтанатты рәсімін өткізуді бастауға рұқсат етіңіздер!

Аманат.  Білім кілтті тапсырушы  мектебіміздің озат оқушылары  11 А сынып оқушысы Қожаниязов Алмаз 10 «А» сынып оқушысы Қуанышбек Айнұрға тапсырады.

І жүргізуші-                           Жақсы шәкірт азамат атанады,
                                                 Халқынан, ата-анадан бата алады.
                                                 Ұрпағына айтсын деп ақ тілегін,
                                                 Ортаға шақырайық ата-ананы.
Сөз кезегін 11 «А»  сыныбының ата – аналарына береміз.


ІІ жүргізуші-                             Ұрпақсыз мына өмірде кім түледі?
                                                    Жақсы ұрпақ – еліміздің шын тірегі.
                                                    Ортаға шығып қане тілек айтсын
                                                    Сыныптың «Мен» деген бір түлегі.

Ортаға мектебіміздің мақтаныштары, 11 «А» сынып оқушыларын ортаға  шақырамыз. 
( Малдарбеков Алихан, Рақымжан Балнұр, Сақтағанова Аружан)

(Осы арада барлық ұстаздарға гүл шоқтарын тапсырады)

І жүргізуші-                           Гүлдерге толып омырау
                                                 Түлектер тойын тойлайды.
                                                 Қағылмақ соңғы қоңырау
                                                 Қаққызбай өмір қоймайды.

ІІ жүргізуші- Қоңырау мектеп өміріндегі құлаққа жағымды шәкірт жүрегінде сақталатын ұмытылмас үн. Жүректері лүпіл қағып қимастық пен қуаныш, аңсау мен арман сезімдері араласқан осынау сәтте мектебімен қоштасып өмірдің екінші белесіне қадам басқалы тұрған сіздер, осыдан 11 жыл бұрын қоңырау үнімен мектеп табалдырығын аттаған болсаңдар сол сыңғырлаған қоңырау үнімен болашаққа аттанбақшысыңдар.

       Соңғы қоңырау соғу рәсімін орындау құрметіне мектебіміздің оқушысы    Қожаниязов Алмаз және  Орынбасарова Зереге беріледі.


Берік ағай: Мектеп, түзел, тік тұр!  Қазақстан Республикасының Мемлекеттік Туы шығарылсын! 


І жүргізуші- Қымбатты түлектер! Жыл сайын бір белден асып,  
11 көктем, 11 күзді өткізген мектеп сендерге қимастықпен қарайды. Ұстаз қауымы мен мына жиналған халық сендерге тек сәттілік, ақ жол тілейді, армандарыңның биік шыңына жете беріңдер. 
(Музыка ойнап тұрады) 

[bookmark: _GoBack]ІІ жүргізуші-                           Сонда естілер ел жұртыңның нұрлы үні,
                                                   Сонда жеңер мына өмірдің шындығы.
                                                   Әуелетіп аспанға шар ұшырдық,
                                                    Ол бірлігің, мәңгі бірлік символы! 
(Аспанға шар ұшырады)

І жүргізуші- Осымен салтанатты соңғы қоңырау жиынын жабық деп жариялаймыз. Жазғы демалысты жақсы өткізіп, келесі оқу жылында амандықпен жолыққанша сау саламатта болыңыздар!

